
Аннотация
	 13 ғасырдың басында пайда болған Шыңғыс ханның Моңғол империясы адамзат тарихындағы ең әсерлі және ықпалды империялардың бірі болып саналады. Шыңғыс ханның басшылығымен моңғолдар аз ғана халық санымен бір-біріне ұқсамайтын моңғол тайпаларын біріктіріп қана қоймай, Шығыс Еуропадан Тынық мұхитына, Сібірден Үндістан мен Иранның оңтүстік шекараларына дейін созылып жатқан алып империя құра алды.  
Моңғол империясын зерттеу – әскери тактиканы да, моңғол билігінің экономикалық, мәдени және әлеуметтік аспектілерін де қамтитын көп қырлы міндет. Моңғолдар атақты Жібек жолы арқылы тауардың, технологияның, білімнің таралуына жағдай жасап, Шығыс пен Батыс арасындағы сауда қатынасының дамуына зор үлес қосты. Ортағасырлық әлемнің саяси картасына да әсер етіп, мемлекеттер мен халықтардың шекарасын өзгертіп, сол арқылы Азия мен Еуропаның көптеген аймақтарында қазіргі ұлттық мемлекеттердің негізін жанама түрде қалыптастырды.	
	Осы айтылғандарды ескере келіп, бұл ғылыми жобаны моңғолардың шығу тарихына, Шыңғысханның өмірнамасына тоқталып өтеміз. 

Аннотация
	Монгольская империя Чингисхана, возникшая в начале 13 века, считается одной из самых впечатляющих и влиятельных империй в истории человечества. Под руководством Чингисхана монголы не только объединили разрозненные монгольские племена с небольшим населением, но и создали огромную империю, простиравшуюся от Восточной Европы до Тихого океана, от Сибири до южных границ Индии и Ирана.
	Изучение Монгольской империи — многогранная задача, охватывающая как военную тактику, так и экономические, культурные и социальные аспекты монгольского правления. Монголы создали условия для распространения товаров, технологий и знаний по знаменитому Шелковому пути, внесли большой вклад в развитие торговых отношений между Востоком и Западом. Средневековье также повлияло на политическую карту мира, изменило границы государств и народов, тем самым косвенно сформировав основу современных национальных государств во многих регионах Азии и Европы.
Принимая это во внимание, в данном научном проекте мы остановимся на истории происхождения монголов и биографии Чингисхана.
	

The summary
	Genghis Khan's Mongol Empire, which emerged at the beginning of the 13th century, is considered one of the most impressive and influential empires in human history. Under the leadership of Genghis Khan, the Mongols not only united the disparate Mongol tribes with a small population, but also created a huge empire that stretched from Eastern Europe to the Pacific Ocean, from Siberia to the southern borders of India and Iran.
The study of the Mongol Empire is a multifaceted task, covering both military tactics and the economic, cultural, and social aspects of Mongol rule. The Mongols created conditions for the spread of goods, technology, and knowledge through the famous Silk Road, and made a great contribution to the development of trade relations between the East and the West. The Middle Ages also influenced the political map of the world, changed the borders of states and peoples, thereby indirectly forming the basis of modern nation-states in many regions of Asia and Europe.
Taking this into account, we will focus on the history of the origin of the Mongols and the biography of Genghis Khan in this scientific project.
   Абстракт
	Осы зерттеу жоба, Шыңғысхан тұсындағы моңғол империясы жайлы. Жоба барысында Шыңғыс ханның тұлғасына – оның көшбасшылық қасиеттеріне, әскери стратегиясына, саяси көрегендігіне және жаулап алған халықтарды біртұтас империялық құрылымға біріктіру қабілетіне ерекше назар аударылады.
Мақсаты: 
	Жобаның мақсаты – тарихи оқиғаларды қайта жаңғырту ғана емес, Моңғол империясының тағылымын, оның әлемдік тарих пен мәдениетке қосқан үлесін түсіну.
Өзектілігі:
  Моңғол империясының тарихы тек жаулап алу мен күш-қуат туралы әңгіме емес, бұл ғасырлар бойы халықтардың дүниетанымын қалыптастырған мәдениеттердің, діндердің, технологиялар мен идеялардың өзара әрекеттесу тарихы. Бұл тарихты түсіну мәдениетаралық өзара іс-қимыл, дипломатия және көпұлтты мемлекеттерді басқару мәселелерін қоса алғанда, қазіргі заман үшін құнды сабақтар береді.
Міндеттері:
-	Шыңғысханның өмірі мен жүріп өткен соқпақтарын ашып көрсету.
-	Моңғолдардың шығу тарихын зерттеу;
-  	Зерттеу тақырыбына байланысты ғылыми әдебиеттерді оқып, талдап, саралау.
    Зерттеу әдістері: дәлел-дәйектерді тауып, түсініп түйсіну және қорытынды шығару.
Зерттеу мәселесі: Моңғол империясына адамзат тарихындағы ең ірі империялардың бірін құруға ғана емес, оны бірнеше ондаған жылдар бойы сәтті басқаруға мүмкіндік берген тетіктерді жан-жақты талдау әрекеті.
КІРІСПЕ
Моңғол әулетінің бұдан неше мың жыл бұрын ежелгі Азия құрлығында даңқы артып, аса бір дәуірлеген кезеңі өткен. Әсіресе, Шыңғыс қағанның тұсында Азия Еуропа құрлығының көптеген халқын билеп, ғажайып даңқтарға ие болған. Қадым тарихы осыншама бола тұра, соңғы ұрпақтары неліктен азғындап кетті деген сұраққа жауап іздеген кезде, оның ғасырлар бойы өзгенің езгісінде қалып, ата-бабаларына тізе бүгіп жүргендердің оны уысына шенгелдеп, ұстаз бола бастағанын аңғарамыз.
	Әсіресе, моңғол улет Манжурияға бодан болғалы бері моңғолдың жер байлығына шет адамдар көз тігіп, пайдасын шет адамдар иеленіп, үкімет тізгінін солар ұстап келгендігін көреміз. 
	Моңғол әулеті Орталық ұлысының солтүстік қиырындағы кең байтақ өлкені мекендегелі талай мың жылдар өтті. Моңғолдардың ата қонысы малға жайлы, өрісі кең болғандықтан халықтың негізгі кәсібі мал шаруашылығы болып келген. Сондықтан соңғы кездерде жаттың үстемшіл отаршылдары біздің кең байтақ жер, кенелген ырысымызға қызығып, көлденеңнен қол сұғушылар молайған. 
	Моңғолдар қиналып, шалдықпай, көп шығын шығармай, мал өніміне иек артып өмір сүрген, ықылым замандардан бері қалыптасқан әдет-ғұрпымен ой толғап, той тойлап, кең өріс, көкорай шалған жайлауларында шаттықпен күндер өткізген.
	Солай бола тұрса да, Манжұрия мен Қытайдың өктем саясаты мал өрісі егін алқабына айналдырып, моңғолдардың мал шаруашылық этносалтын бұзып, оны күшпен қиын үлгіге енгізу арқылы адамдардың шат-шадыман көңілін өшіру сияқты небір айла-қарекеттер жасап келді. Қазір де Ішкі моңғолдағы қандастарымыздың осындай қиындықтарды көріп отырғаны аянышты. Моңғол әулетінің ең бағалы қасиеті – ұлттық салт-дәстүр, дағдылы әдетімен өмір сүріп, бөгделердің қыспағынсыз, береке-бірлікті қалайтындығы. 
	Қайбір ұлт, ұлыстың дағдыланған салты өздеріне шаттық береке әкелетіндіктен, өзгелердің қандай жақсы әдетін бөгде сезініп тұрады.
	Ұлттық еркіндікпен өз жерінің толық құқылы иесі болып, ұлттық салт-дәстүрімен ешбір қыспақсыз өмір сүруді айтатыны болмаса, өзгенің билігіне мойынсұнуды ешқашан еркіндік санамаған.
	Моңғол әулеті байырғы замандарда, әсіресе, Шыңғыс қағанның тұсында Азия Еуропаның көптеген елдерін өзіне қаратып, билеп тұрғанымен оның соңғы ұрпақтары тарыдай шашырап, талайы өз әдет-салтынан, тілінен, дінінен, ділінен, жерінен айрылып, байлығына иелік етуден қалған. Сөйтіп өздерінің жүргізетін ісі жоқ, көкірегінде ой, басында билігі жоқ бөгденің қол асты құлы болғандығы өкінішті-ақ... 
ІІ НЕГІЗГІ БӨЛІМ
1.1 Көшпенділер һәм моңғолдардың шығу тегі
Моңғол тарихын бұдан жеті жүз жылдан астам уақыт бұрын дәуірлеп, Азия мен Еуропаны түгелге жуық билеген Шыңғыс қағанның кезінен бастап жазуға болады. Әйтсе де бұдан жеті жүздей жыл бұрын сондай зор қуатпен дәуірлеп тұрған Моңғол нәсілін тек сол кезде ғана пайда болды деп айту – қисынға келіңкіремейді. Әсілі, адам баласы алғаш тілге келіп, сөйлей бастаған есте жоқ ескі замандардан бері моңғол тілімен сөйлейтін жеке бірер тайпаның болып келгендігі қисынға сияяды да, Шыңғыс қағаннан бұрынғы моңғол әулетінің тарихи мүлде айтылмай қалғандығы байқалады. Кейбір моңғолтанушы тарихшылардың жазбаларында Шыңғыс қағанның заманы ғана сөз етіліп, одан өзге кезең толық айтылмайды. Бұл – Шыңғыс деген жалғыз адамның ғана ғұмырнамасы немесе моңғол әулетінің дәуірлеген бір кезеңінің ғана тарихы.
	Қытай тарихи шежірелернде бұдан бес мың жыл бұрын Қытайдың алғашқы патшасы Фу Си Шень Нун, Хуан Ди деген үш ханның соңғы Хуан Ди ханы Шыңғыс туылғаннан үш мың сегіз жүз елу сегіз жыл бұрын таққа отырып, соның кезінде Хунь Юй солтүстікке қуылған. Сол Хунь Юй моңғолдың ата тегі делінген. Қытай ұлысында Хуан Диден соң Таң ұлысы, Юй ұлысы, Ся ұлысы дегендер болып, соңғы Ся ұлысының ақырғы ханы Зе Шыңғыс қағаннан екі мың тоғыз жүз жиырма жеті жыл бұрын билігінен айрылып, оның ұлы Шуньвей әкесінің көп жесірін алып батысқа барып мал соңынан өмір сүріп, ұлысын Күннү деп атайды. Бұл Моңғол ұлысы екендігі шындық. Ся ұлысынан кейін Шан ұлысы, Жоу ұлысы деген екі ұлыс болған. Соның Шан ұлысы моңғолдарды Гуйфань, Жоу ұлысы Зиньжун, Шаньжун деп екі түрлі атаған. Жоу ұлысы жойылғаннан кейін Цинь ұлысының дәрежесі артып, ол жеті үлкен ұлысқа бөлінген. Осы жеті ұлыстың құрамындағы Цинь, Жао, Ян деген үш ұлыс Моңғолмен шекаралас болған көрінеді. Цинь ұлысы Циюді түгелдей, Лунсидің солтүстігін жаулап, Шаньзюдің жеріне орда қала орнатып, Монғолды қалқалап тұрған.
	Циюй дегені – ежелгі Моңғол ұлысының атауы, бүгінде Шаньси Хан Жан фуындағы Нан Жоу екені шындық. Лин Ху – батыс Моңғолдың атауы, Ляофань – Сианның атауы, бәрі де Моңғолдың жері болған. Дун Ху солтүстік Моңғолдың атауы деп жазыпты. 
	Моңғол – түркінің бір бұтағы. Жоғарыда айтылған деректерге қарағанда түркі және моңғол әулеті ертеректе Тибет, Үндінің оңтүстігін мекен етіп, содан шығысқа қарай жылжып, Күннү /Ғұн/ мемлекетін құрып, кейбірі байырғы қонысында қала бергендіктен бөлек-бөлек атауы бар, жеке-жеке аймақтар болғаны анық. Моңғол, түркі екеуі тіл және тарихи түрде ұқсас болғанымен түбі бір ұлт болмағандықтан, моңғол тілімен сөйлейтін бұл ұлттың шығу тегі шығыстан екендігі көбірек айтылады. Осы деректердің көбінің пікіріне сүйенсек, моңғолдар Үндінің оңтүстігіндегі мұсылман дінді моуғал аймағынан шығуы мүмкін.
	«Моңғол» атауы біршама ерте шақта пайда болғанға ұқсайды. Сөйте тұра кейбір әңгімелерде Шыңғыс қағанның кезінде «моңғол» атауы пайда болды деп айтылады. Бұл – жаңсақ айтылған тұжырым. 
	Шыңғыстан едәуір бұрын Тан ұлысы Моңғолды Мэнгу, Мангу деп атаған. Және кейбір тарихшылардың жазбаларында Мэнгу деп аталатын жеке аймақ Шыңғыстан 1136 жыл бұрын болғаны айтылады. 
	Қытайлардың «Моңғол» деген сөзге тілі келмейтіндіктен күні бүгінге дейін «Мангу», «Мэнгу» деп атап келе жатқанын ескерсек «моңғол» өте ежелгі атау болуы мүмкін. 
	Тибеттер ерте шақта Моңғолдарды «хор» деп атаған. Осы хор атанған тайпалар Үндінің батыс солтүстігінен тарап, Тибеттің теріскей жағына шашырай келіп орналасқаны жөнінде деректер оның батыстан шыққандығын дәлелдемек ниеттен туса керек. Аталған деректерге қарағанда, моңғол әулетін қытайдан емес, үндіден шыққан деп дәлелдеу шындыққа бір табан жақын келеді.
	Қытайлар да қазіргі орналасқан жерлеріне, қадым замандарда басқа өлкелерден ауып келген. Бұл жөнінде олардың өз жазбаларында: «Бес мың жыл бұрын біздің қытайлар қазіргі жерінде болмаған, батыс солтүстіктен Сары дарияны бойлай келіп қоныстаныпты», - деп жазады. 
	Дәл осыған ұқсас моңғолдар да ата тегінен бері бүгінгі қонысын мекен етпеген. Олар да батыс солтүстіктен келген. Ежелгі моңғолдардың мекені жоғарыда айтылған Үндінің солтүстігінен басталып, Тибеттің қарлы тауының теріскей батысы, Түркістан, Ганьсу өлкелері, Қатын өзенінің бойы болып келеді.
	Моңғол жазуы, білім-мәдениеті, діні әуелде қытай мен тибеттен емес, үнді, соғда, ұйғырлардан жалғасыпты. Моңғол тілінде үнді, соғда, ұйғыр сөздері өте көп кездеседі. Қазір де сол қалпында. 
	Моңғол әулетінің шығу тегін батыспен байланыстыратын көптеген әңгіме, деректер болғанымен, бұған дейін оларды ғылыми негізде саралап, анық-қанығына жетпеген. Моңғолдың шығу тегін анықтау мәселесіндегі кемшіліктерді қоса, халық арасында ежелгі замандардан бері қарай ауыздан-ауызға жалғасып, айтылып келген көне шежіре, тарих, аңыз, ертегілерді де қажетсініп, зерттемей келгендігін үлкен олқылыққа жатқызуымыз керек.
	Моңғол тарихын зерттегенде есте болатын нәрсе: Шығыс елдерінің көп ұлттарына қатысты ертегі, тарихтарын пайдалану, оларға аса ізеттілікпен мән беру екені сөзсіз. Сондықтан аталған жәдігерліктерді мұқият қадағалап, оларды рет-ретімен қолға алған орынды. 
1.2 Моңғол империясының өркендеуі 
	Есугей сөзі монғол тілінде «тоғыз» дегенді білдіреді. Сондықтан да Есугей монғолдық қият руынан тарайтын Бартан баһадүрдің тоғызыншы баласы делінеді. Ол құрметті баһадүр атағын иеленген монғол билеушілерінің бірі болды. Монғол империясы тарихының бастау көзі – «Жылнамалар жинағының» авторы Рашид ад-Диннің айтуынша, Есугей шынында да жаужүрек жауынгер болған, көп соғысқан.
	Сол бір өткен дәуірде татар деп Ішкі және Сыртқы Монғолияны, Батыс және Оңтүстік Маньчжурияны мекендеген, монғол тілінде сөйлейтін тайпалар бірлестігін атаған. Қазіргі Монғолия жерінің көп бөлігін жайлаған монғолдар өздерін ешқашан татар демеген. Оның үстіне ХІІ ғасырда негізгі жұрты Моңғолияның шығыс бөлігіндегі Бұйырнұр және Құлыннұр көлдерінің маңында болған татарлар монғолдың негізін құрайтын қият, меркіт, керей, найман тайпаларына жау болып есептелген. 
	Болашақ Шыңғыс хан 1155 жылдың бір күнінде, әкесі татарға кезекті жорығында, бірнеше татар басшыларын, оның ішінде Темучин-Уге бар, тұтқындап, жеңіспен оралған кезде туыпты. Аңыз бойынша, Есугей мен Ұлұнның тұңғышы оң қолымен бір кесек қатқан бауырға ұқсас ұйыған қанды уыстай туған екен. Есугей мұны баласының атақты адам боларының көктен келген белгісі деп білген. Әрі өзі дәл жауды жеңген сәтте туған екен, ендеше, оның болашақ тағдыры – жауынгер, жаулап алушы тағдыры болмақ. Сондықтан да нәрестеге жеңіліп қолға түскен дұшпан – Темучиннің аты берілген. Көне монғол тілінде ол «ұста» деген сөз болған.
	Темучин он-он екі жасқа келгенде, әлі де жап-жас әкесі Есугей өзіне у берген қас жаулары – бұйырнұр татарларының қолынан қаза табады. Туысқандары мен руластары Есугей баһадүр отбасынан сырт айналып кетеді. Темучин, оның анасы Ұлұн және бауырластары құс атып, балық аулап күн көруге мәжбүр болады. Сатқындық, талау, зорлық пен өлімді көріп өскен бала өз жақындарына да қатыгездікпен қарайды. Бірде ойын кезіндегі түкке тұрмайтын ерегіс үстінде Темучин мен інісі Хасар екеуі – бірі алдынан, бірі артынан көздеп, Бектерді садақпен атып өлтіреді. Өліп бара жатқан Бектер бұлардың өз інісі Билгүтайды өлтірмеулерін сұрап, жалғыш өтініш айтады. Кіндіктес бауырларының қанға боялған жансыз денесін жақын маңдағы төбеге қалдырып, Темучин мен Хасар үйіне оралады. Олардың түріне қарап-ақ ақылды ана Ұлұн бәрін де айтқызбай біле қояды. 
· Қанішерлер! – деп ызалана айқайлайды ол. – Мына біреуі менің құрсағымнан бекерге қан шеңгелдей туды дейсің бе?! Ана құрсағына ауыз салған жабайы иттер-ай, құртып келдіңдер-ау!
Кейіннен ел ішінің аңызы оның аузына мынадай сөздер салады:
Сен – төбетсің іште жатып жұлынған,
Сен – бүркітсің тасқа барып ұрынған,
Сен – арыстан, тұла бойы ыза кек,
Сен – құбыжық, бәрін жұтар қыза кеп.
Алайда өз отбасы, руластарының ғана емес, бүкіл монғол халқының данқын әлемге паш етіп, ұлан-асыр жерді жаулап алу арқылы дүниені аяғына бас игізу тек қана сол қандықол Темучиннің маңдайына жазылған еді. 
Есугей баһадүрдің өлімінен соң іле-шала, 1167 жыл шамасында, оның қол астындағы тайпалар бірлестігі ыдырап кетті. Темучиннің әкесіне қарап келген олардың үлкен бір бөлігі сол кезгі монғол тайпаларының ең күштісі тайшұт тайпасы көсемінің туы астына ауысты. 
Жетімдіктің жүгі ауыр. Қият тайпасының жаулары тайшұттар, меркіттер және басқалары Есугей отбасының қонысына жиі-жиі шабуыл жасап, малын айдап алып, Ұлұн, Темучин және оның бауыр-қарындастары орманға барып паналауға мәжбүр болды. Шешелері кек алуды ғана ойлап, ұлдарына тайшұттардың бұларға қас дұшпан екенін үнемі ескертіп отырады.
Бірде тағдыр жазуымен жас Темучин тайшұттар қолына түсіп, өлім аузынан қалады. Оның мойнына ағаштан жасалған ауыр мойынтұрық – ағаш бұғау кигізіп, күзет қояды. Бірақ зерек Темучин ебін тауып қашып құтылады. Моңғол деректемесі бойынша, тайшұт тұтқынынан босап шыққаннан кейін Темучин өз отбасымен Бұрқан-қалдунның күнгейіндегі Кулелгу шатқалында тұрып жатады. «Ол жерде олар тарбаған, тау атжалманы – күшігүр аулап, соны азық еткен». 
Осынау оқшау тірлікте Ұлұн хатунның отбасы әлденіп, балалары ержетеді. Темучин күшті жас жігіт болып өседі. Ақылды да айлалы, епті де батыл Темучин, арасында текті әулеттен шыққандары бар, бір топ жалаңдаған жас тобырдың басшысы болып шыға келеді, олар оны өздерінің көсемі деп таниды. 
ХІІ ғасырдың соңғы он жылы Монғолия үшін қырқысқа толы жылдар болды. Жекелеген нояндар мен тайпалар арасындағы сансыз соғыстар, әлуетті тайпалардың әлсіздерге қырғидай тиюі, барымта, тонау, тұтқынға айдап әкету күнделікті дағдыға айналды. Ол – ол ма, Моңғол империясы заманында, ХІІІ ғасырда Монғолияда үш рет болған парсы тарихшысы Жувейнидің сөзіне қарағанда, көптеген моңғолдар ол кезде «талау мен тонауды, азғындық пен маскүнемдікті ерлік пен артықшылық» деп білген.
Бозбала Темучин осындай жағдайда есейіп, ер жетеді. Айналасына бірнеше тайпаларды біріктіреді. Тайшұттарға қарсы жорық бастап, өзінің бағы жануына маңызды баспалдақ болған айта қаларлықтай жеңіске жетеді. 1185 жылы Темучин монғолдың өзге екі көсемімен одақтасып, меркіттерге қарсы жасайды да, аса күшті меркіт тайпаларының одағын тас-талқан етеді. Осы жеңіс Темучинді монғол даласындағы үстем билік үшін таласып жүрген қолбасылар қатарына қосады. Жолы болғыш Темучинге басқа тайпалар да қосыла бастайды.
1189 жылы өз қол астындағы тайпалар Темучинді хан сайлайды. Бірақ, шын мәнінде, ол әлі де болса Монғолияның шығыс бөлігіндегі билеушілердің бірі ғана еді, оған бүкіл Монғолия бағынатын күн әлі алыс болатын. 
Темучиннің аты керей ханының найман, меркіт және татарлармен соғысына қатысуы арқылы дүрілдеп шыққан. Әлемнің болашақ билеушісі сол керей ханының бағыныштысы ретінде соғысқан. Алайда бағыныштылық қатынас ұзаққа созылған жоқ. Темучин өз ұлына әйелдікке керей ханының қызын сұрайды, ал керей ханы өз ұлын Темучиннің қызына үйлендіруді ойлаған. Бірақ бұл қарсы құдалық жүзеге аспаған, оның зардабы керей ханы мен Темучин арасының жауығуына апарып соққан. 
Темучин өз күш-қуатын арттыра отырып, 1203 жылы керейлерді тас-талқан етіп жеңді де, келесі жылы оның 45 мыңдық әскері наймандар мен меркіттерге қарсы жорыққа шыққан.
Меркіт пен найманның бір бөлігі Темучинге бағынды, қалғандары Ертістен өтіп, батысқа, Дешті Қыпшақ жеріне қашқан. 1204-1205 жылдардағы жорықтарда бұйырнұр татарлары мен өзінің ең басты жаулары – керей, меркіт, наймандарды тізе бүктіру арқылы Темучин, жалпы алғанда, Монғолияның басты-басты тайпаларын өз қол астына біріктіруді аяқтаған еді. 
Сөйтіп, 1206 жылға қарай Моңғолия бұрынғы толып жатқан текті де тексіз көсемдердің орнына тумысынан тегеурінді әміршіге, ақылды да айлакер, деректердің айтуынша, «мәселе найзаның ұшына тірелгенде, әмісе жеңіп шығатын» билеушіге ие болады. Оған қоса монғол даласындағы бұлғақ кезең де аяталған. Бұл жайлы кейіннен Темучин жақтастарының бірі Коко-Цоса: «...бүкілхалықтық қым-қуыт соғыстан жердің асты үстіне келді. Жұрттың бәрі ұйқы көрмей бірін-бірі тонаумен болды. Айнала қырғын соғыстан жер үсті тітіркенетін. Айнала жаулықтан түн қатып көз ілмейсің. Ойлануға мұрша жоқ – бірігіп іс қылу керек. Барар жерің және жоқ – бірігіп соғысы керек. Шүйіркелесетін уақыт жоқ – өлген-тірілгеніңе қарамай айқасуың керек» деп жазған. 
Жеңістердің бәрін бекемдеп, Моңғолиядағы ең басты тайпалардың бірігуін заңдастыру қажет болды. Осы мақсатпен 1206 жылы Темучинді жақтайтын монғол ақсүйектерінің ұлы құрылтайы шақырылып, сол жиында ол салтанатты түрде барлық монғолдың жоғарғы әміршісі болып жарияланды, сол жиында оның өкіметінің сыртқы рәміздерінің бәрі түпкілікті белгіленіп, мемлекетінің тәртібі тиянақталды. 
Монғол мемлекетінің саяси өмірінде құрылтай үлкен рөл атқарды; ол ежелгі монғолдағы руластар бас қосатын отырыстан көшпелі монғол ақсүйектерінің жалпыимпериялық жиналысына айналған еді. Ғылыми әдебиетте қалыптасқан құрылтай термині – монғолдың хурилтай, хурилта сөзінің азды-кем өзгерген түрі. Мұсылман деректемелерінде бұл сөз құрылтай болып жазылады. 
Құрылтай ресми тұрғыда ірі соғыс жорықтарымен байланысты мәселелерді, ішкі саясат мәселелерін шешетін өкімет билігінің ең жоғары органы болды. 
Құрылтайда хан сайлау, оның таққа отыру салтанаты өтетін. Хандық билік дәстүрде халық игілігінің, қоғамдағы орнықтылық пен тәртіптің кепілі деп қаралды. Хандық жоғарғы биліктің мәні ортағасырлық деректемелерде жалпы тұрғыдан сипатталады: хан қол астындағылар мен әскерге «баласының қамын ойлаған анасындай» қамқорлықпен қарайды, ал олар билеушіге «өздерінің әкесі» ретінде бағынып, қалтқысыз қызмет етіп, оның өкіметін қолдау жолында өмірлерін құрбан етуі тиіс. 
Әрбір жеке билеушінің билігі, әдетте, оның кісілік қасиеттері мен айбарлы үкімінің қол астындағыларға әсер етуі арқылы бағаланатын. Егер әмірші қаһарлы тұлға болса, онда ол төңірегіндегілердің пікірімен санаспастан, соңғы кесімді сөзді өзі айтатын. 
Шын мәнінде, құрылтай қаған мен соның төңірегіне топтасқандардың бұрын қабылданған шешімдерін басшылыққа алуға және орындауға арналған Шыңғыс ұрпағының, әскербасылардың және азаматтық әкімшілік қайраткерлерінің жиналысы болып саналды және ол империя билеушісінің билігін шектемеген. 1259 жылдан бастап, Мөңке қаған қайтыс болған соң жалпы монғолдық құрылтай шақырылмаған.
[bookmark: _GoBack]Шыңғыс ұрпақтары мен әскери-көшпенді ақсүйектердің сьездері ұлыстарда да шақырылған. ХІV ғасырдағы ұлы араб саяхатшысы Ибн Баттутаға сүйенсек, Шыңғыс ханның екінші ұлы Шағатай ұлысында, Орта Азияда мұндай жиналыс түрікше той деп аталатын және жыл сайын өткізілетін. Ханның той шақырудан бас тартуы қалыптасқан дәстүрді бұзу деп есептелді және оған қарсы көтерілісті ақтайтындай негіз болуы мүмкін еді. Ибн Баттутаның сөзі бойынша, тойға Шыңғыс ханның ұрпақтары, әскербасылар, облыстардың билеушілері мен ақсүйек әйелдер жиналған. 
Ұлыстық құрылтайлардың мақсаттарының бірі – өзара қырқыстың алдын алу еді. Алайда Шыңғыс ханның ұрпақтары арасындағы бақталастық тоқтамады және ханзадалардың әрқайсысы іс жүзінде құрылтайдың шешімімен емес, өзінің әскери қуатына қарай іс-әрекет жасаған.

Қорытынды
Моңғол тайпасы қият-боржығындардың жетекшісі Темүжін, Есугей-баходырдың ұлы, талапты да батыл қолбасшы Керей тайпаларының күшті одағының басшысымен қарым-қатынасқа қол жеткізді және уақыт өте келе, бірде дипломатиялық жолмен, бірде әскери күштің көмегімен барлық тайпаларды, керейлермен қоса өз қол астына алуға қол жеткізді. 1206-шы жылы моңғол шонжарларының құрылтайында Темүжін, ұлы хан – Шыңғысхан болып жарияланған еді. Жаңа моңғол мемлекеті, айқын көрінген, шонжарлық сипатқа ие болған. Ол орталықтандырылған әскери-әкімшілік жүйеге негізделген болатын. Олардың ең кішісі, жорықтар мен тұтқындауларға он әскер шығаруға міндетті, көшпенділер отбасының тобы болған. Ең ірісі – ханға 10000 әскер жинақтау мүмкіншілігін беретін иелік болатын Шыңғысханға әлемнің түрлі тілдеріндегі көлемді әдебиеттер арналғаны бәрімізге белгілі. Біреулер Шыңғысханды ұлы жаулап алушы және мықты тұлға деп, бұл қолбасшының жаулап алуларын таңданарлықтай бейнелеген. Келесі біреулері Шыңғысханның жеке бас жетістіктерін, әскери және ұйымдастырушылық қабілетін мақтаған. Бір жағынан кейбір авторлар Шыңғысханның қызметін даттады және оны жабайы аң ретінде суреттеді. Алайда, көптеген авторлардың ойынша, Шыңғысханның қызметін, болып жатқан тарихи аясын есепке ала отырып бағалап, қарастырған жөн. Шыңғысханның қитұрқы саясатпен астасқан стратегиялық және тактикалық өнері қандас тайпалардың бірігуінде, сондай-ақ басқа елдерді жаулап алуда табысқа жетудің басты факторларының бірі болып табылады. Шыңғыс әскерлеріндегі темір тәртіп, кішкентай тәртіп бұзушылық үшін өлім жазасына бұйыру қаупімен астасты. Шыңғысхан қолбасшылардың жаулап алушылыққа ынтызарлығын әрқашан ескеретін. Татарлармен шешуші шайқас алдында ол өз қолбасшыларына: «Егер біз қарсыласты ол жағында болудан ығыстырсақ, онда соңғы талқандаудан кейін біз бұл олжадан айрылмаймыз». 

